
				এই পাতাটির মুদ্রণ সংশোধন করা প্রয়োজন। 
१०
জয়পাল । [ প্রথম
অমরত্ব এ মরতে । আজি যোধদল মোরা মিলিয়াছি হেথা সেই সে কারণ,—— মিলিয়াছি হেথা, ডুবি সমর-সাগরে, উদ্ধারিতে বলে অনুপম স্বাধীনতামণি । বিশ্বাসের পরাকাষ্ঠ আজি ভূপ করেছেন প্রদর্শন অপিয়া এ কার্য্যভার আমাদের করে। এস মোর দৃঢ় করি পণ, ভীম রণে আজি মাতি, মথি স্লেচ্ছদলে ঘোর রূপে, দিতে উপহার অমূল্য সে মণি দেব জয়পাল-পদে । কি ভয় সে স্লেচ্ছদলে ? কোথাকার তারা ? কোন দেশে বাস করে ? কাহার রচিত ? যে দেব শকতি বলে স্বজিলা সে দলে, নহেন কি শক্ত তিনি সেই শক্তি বলে গড়িতে তাদের যমে ? যে অনিল আর্য্যকুলে রাখে প্রাণ দানে, নহে কিরে সেই বায়ু স্লেচ্ছ-দল-প্রাণ ? যে ভূমি উপরে রহি মোরা, রহে না কি সে বর্বর্বর দল সে ভূমি উপর ? এক দেব দিনমণি তাপেন মোদের ; তাপে কি যবন দলে শত দিবাপতি খরতর ? নিশাপতি অভাব কি তাদের সে দেশে, করজাল র্যার আমাদের সদা করিছে শীতল ?

